
Lei 4/2004, do 28 de xufio, para a aplicacidon aos conce-
llos de Ferrol, Lugo, Ourense, Pontevedra e Santiago de
Compostela do réxime de organizacion dos municipios
de gran poboacion'.

A aprobacion, en decembro do ano 2003, da Lei 57/2003, do 16 de decembro, de medidas para a
modernizacién do goberno local, veu supofier, entre outras modificaciéns, a introducién, na Lei
7/1985, do 2 de abril, reguladora das bases de réxime local, dun novo titulo, o X, dedicado ao que,
na mesma lei, se chaman municipios de gran poboacidn, respecto dos cales se introduce un novo
réxime xuridico, con especificidades que, seqgundo sinala a propia exposicién de motivos, buscan
romper co excesivo uniformismo que vifia caracterizando tradicionalmente ao réxime local.

Asi, en palabras do propio texto legal, o goberno urbano reclamaba un tratamento especifico
dabondo que lles permitira as cidades afrontar a siia enorme complexidade como estruturas
politico-administrativas no contexto dunha sociedade dindmica e en constante evolucion.

Estas consideracions da Lei 57/2003 resultan plenamente aplicables as circunstancias de
Galicia, onde a vertebracién socioecondmica, e mesmo poboacional, do noso territorio se ten
realizado tradicionalmente ao redor das sete grandes cidades, que xogaron, neste sentido, un
claro e fundamental papel articulador do desenvolvemento das suas areas de influencia e, de
ai, do conxunto de Galicia.

A nova redaccién da Lei 7/1985, reguladora das bases de réxime local, sinala agora, no seu artigo
121, que este novo e especifico réxime orgdnico funcional sera de aplicacién, ademais de a aque-
les municipios que superen os 250.000 habitantes ou 175.000 se se trata de capitais de provin-
cia, a aqueloutros que sexan capital de provincia, capital autonémica ou sede das institucions
autondmicas, ou a aqueles de mais de 75.000 habitantes que presenten circunstancias econo-
micas, sociais, historicas ou culturais especiais, debendo, nestes Gltimos dous supostos, decidilo
asi os parlamentos autondmicos correspondentes, logo da iniciativa dos concellos interesados.

De acordo con estas previsions, sé A Corufia e Vigo quedarian, na nosa Comunidade Auténoma,
directamente incluidas no réxime dos municipios de gran poboacidn; asi, as outras cinco cidades
susceptibles de acollerse a el -Ferrol, Lugo, Ourense, Pontevedra e Santiago de Compostela-
deberian solicitar esta inclusion mediante acordo dos seus respectivos plenos municipais, de-
cidindo logo o Parlamento galego o que considere procedente.

Os plenos municipais destas cinco cidades adoptaron, segundo consta fidedignamente acre-
ditado, o acordo de solicitar a aplicacion do réxime de organizacién reservado aos municipios
de gran poboacién, recollido no titulo X da Lei 7/1985, do 2 de abril, reguladora das bases de
réxime local.

Por outra banda, o noso Estatuto de autonomia establece, como competencia exclusiva da
Comunidade Auténoma, aquelas funciéns sobre o réxime local que lle correspondan ao abeiro
do artigo 149.1.18 da Constitucidn, atribuciéon na que debe entenderse englobada, en conse-
cuencia, toda iniciativa dirixida, dentro deste marco, a desenvolver e adaptar as peculiaridades

do tecido local galego as previsiéons da normativa estatal de cardcter basico en materia de
réxime local.

Asi, o Goberno galego considera que concorren, nas cinco cidades susceptibles de ser incluidas no
réxime dos municipios de gran poboacién, as circunstancias obxectivas que a Lei 57/2003 sinala
como de necesaria apreciacion para esta inclusion, xa non s6 no caso de Santiago de Compostela
-recofiecida, pola Lei 4/2002, como capital de Galicia e sede das suas institucions senén tamén no
de Ferrol, Lugo, Ourense e Pontevedra, cidades todas elas cunha especial relevancia econdémica,
social, historica e cultural no conxunto de Galicia, féra de toda dubida, como xa quedou dito.

Por todo o exposto, o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e do seu
presidente, promulgo en nome de El-Rei, a Lei para a aplicacién aos concellos de Ferrol, Lugo,
Ourense, Pontevedra e Santiago de Compostela do réxime de organizaciéon dos municipios de
gran poboacion.

Artigo 1°

Seralles de aplicaciéon aos municipios de Ferrol, Lugo, Ourense, Pontevedra e Santiago de
Compostela -por entender que concorren as circunstancias de caracter obxectivo exixidas para
iso no titulo X da Lei 7/1985, do 2 de abril, reguladora das bases de réxime local- o réxime de
organizacién dos concellos de gran poboacién recollido no devandito titulo.

Artigo 2°

Os plenos municipais de Ferrol, Lugo, Ourense, Pontevedra e Santiago de Compostela deter-
minaran a aplicacién desta lei ao réxime de organizacién dos respectivos concellos.

Disposicién adicional Unica

Mediante disposicidn de rango legal podera procederse, no marco do establecido na normativa
bdsica estatal, e de acordo co sinalado no artigo 27 do Estatuto de autonomia de Galicia, ao
desenvolvemento das previsions contidas no titulo X da Lei 7/1985, do 2 de abril, reguladora
das bases de réxime local, co fin de adaptalas &s peculiaridades e circunstancias especificas
dos municipios galegos ds que aquel resulte de aplicacién

Disposiciéon derradeira Unica

Esta lei entrard en vigor o dia seguinte ao da sta publicacidn no Diario Oficial de Galicia.

Santiago de Compostela, vinte e oito de xufio de dous mil catro.

